
Citazzjoni Numru. 238/1997/1

Charles GRECH u Brian Galea

VS

Paul AZZOPARDI

[I-Qorti:

Rat I-Att ta¢-Citazzjoni mressaq fit-3 ta’ Frar, 1997, li bih u
ghar-ragunijiet hemm imsemmija, l-atturi talbu li din il-
Qorti (a) issib li jisthoqqilhom jinghataw kumpens xieraq
ghas-servigi li taw lill-imharrek fit-22 ta’ Settembru, 1996,
meta refghu minn qiegh il-bahar, fil-post maghruf bhala I-
Ponta tal-Wahx, fil-limiti tal-Mellieha, |-opra tal-bahar bl-
isem ta’ “Ray Jay” registrata PTF 42567 tal-istess

! Recte: “Gay Ray”

imharrek u ghas-servizzi |-ohrajn konnessi mal-istess
salvatagg; (b) tillikwida, jekk mehtied billi tqabbad perit, I-
ammont xieraq li jirrapprezenta |-hlas lilhom ta’ kumpens
misthoqq ghal dawk is-servigi; u (¢) tikkundanna lill-
imharrek biex ihallashom il-kumpens hekk likwidat,
flimkien mal-imghax minn dak inhar li fethu l-istess kawza.
Talbu wkoll I-ispejjez;

Rat in-Nota tal-Ec¢ezzjonijiet imressqa mill-imharrek fit-3
ta’ Gunju, 1998, li biha laga’ ghall-azzjoni attrici billi gal li t-
talbiet attrici m’humiex misthoqgqga billi mhux minnu li huma
taw I-ghajnuna li jallegaw li tawh, izda ippruvaw jiehdu |-
imsemmija opra taht idejhom u jaghmluha taghhom. Zied
jghid i l-atturi abbuzivament tellghu d-dghajsa l-art u
haduha ghandhom u kien biss b’kumbinazzjoni li hu sar
jaf x’kienu ghamlu. Minhabba |-imgiba abbuziva tal-atturi,
l-opra tal-bahar garrbet hsarat kbar, u hu kien fetah kawza
kontra taghhom dwar dan. Qal li jkun xieraq li din il-kawza
u I-ohra mibdija minnu jimxu flimkien;

Rat id-degriet taghha (diversament presjeduta) tal-4 ta’
Novembru, 1996_33, li bih hatret lill-Avukat Greta Agius
bhala Assistent Gudizzjarju;

Rat ir-Rapport imressaq mill-imsemmija Assistent
Gudizzjarju fl-14 ta’ Lulju, 1999%, li bih tat taghrif lill-Qorti
dwar it-talbiet maghmlin lilha mill-istess Qorti;

Rat id-degriet taghha (diversament presjeduta) tal-1 ta’
Novembru, 1999° i bih hatret lill-Avukat Maria Dolores
Gauci bhala Assistenta Gudizzjarja, biex tigbor il-provi tal-
partijiet;

Rat ix-xhieda mressga mill-partijiet quddiem I-Assistent
Gudizzjarju;

Rat id-degriet moghti fl-4 ta’ April, 2005° li bih hatret lil
Joseph D’Amato bhala perit tekniku;

* Recte: PTF 426

% Pag. 15 tal-process

* Pagg. 18 — 22 tal-process

® Pag. 25 tal-process

® Pag. 139 tal-atti tal-kawza 1003/97JRM

Rat li I-msemmi Perit kien ressaq Rapport fit-28 ta’
Settembru, 2005, izda b’degriet taghha tal-5 ta’ Diéembru,
2006, fuq talba maghmula mill-atturi b’rikors taghhom tal-
5 ta’ Gunju, 2006, ordnat li I-imsemmi rapport jitnehha
mill-atti tal-kawza ghaliex kellu nuqqasijiet mhux sanabbli;

Rat id-degriet taghha tal-5 ta’ Dicembru, 2006, li bih hatret
lill-Inginier Paul Cardona bhala perit sostitut, liema hatra
nbidlet b’degriet iehor tal-24 ta’ Frar, 20098, i bih hatret lil
Inginier Anthony Dalli bhala perit tekniku sostitut ghal dan;

Rat ir-Rapport imressaq mill-imsemmi perit tekniku
sostitut fit-30 ta’ Gunju, 2009, minnu mahluf waqt is-smigh
tat-23 ta’ Lulju, 2009°;

Rat id-dikjarazzjoni maghmula mill-avukati tal-partijiet
waqt is-smigh tat-18 ta’ Novembru, 2009, dwar il-
kostatazzjonijiet tal-perit tekniku®’;

Semghet it-trattazzjoni tal-avukati tal-partijiet;

Rat l-atti kollha tal-kawza, u kif ukoll dawk tal-kav_vza fl-
ismijiet “Paul Azzopardi et vs Charles Grech et” (Citazz.
Nru. 1003/97JRM) li kienet gieghda tinstema’ ma’ din;

Rat id-degriet taghha li bihom halliet il-kawza ghas-
sentenza,;

Ikkunsidrat:

lIli din hija azzjoni ghall-hlas ta’ kumpens minhabba
salvatagg ta’ opra tal-bahar. L-atturi jghidu li huma telighu
kajjikk minn giegh il-bahar fejn kienu sabuh u gibduh lejn
bajja biex itellghuh l-art. Il-kajjikk huwa gid tal-imharrek u
jghidu li jisthoggilhom jithallsu kumpens ghas-servizz i
tawh biex gabuhulu lura lejn I-art;

" Pag. 175 tal-atti tal-kawza 1003/97JRM
8 Pag,. 185 tal-atti tal-kawza 1003/97JRM
° Pagg. 168 sa 184

% pag. 186 tal-process

lIli ghal din l-azzjoni, I-imharrek laga’ billi gal li ma kienx
minnu |i l-atturi salvawlu l-opra tal-bahar, izda riedu
jonduha ghalihom u li kieku ma kienx ghall-fatt li hu sar jaf
b’kumbinazzjoni, kienu jibqghu sejrin biha. Ghalhekk
jishaq li l-atturi ma jisthoqqgilhom I-ebda kumpens.
Minbarra dan, jixlihom li b’ghamilhom ikkawzaw hsara lill-
kajjikk u dwar dan fethihom kawza ghad-danni, li huwa
talab li tinstema’ flimkien ma’ din. Din I-ahhar ec¢¢ezzjoni
ntlaqghet u z-zew§ kawzi nstemghu flimkien;

[lli I-Qorti tirrileva li minhabba li |-atti ta’ din il-kawza mxew
flimkien ma’ l-atti ta’ kawza ohra fismijiet magluba™, xi
xhieda li tghodd ghal din il-kawza jinsabu fl-atti ta’ dik il-
kawza. F’dik il-kawza I-ohra, l-imharrek u martu talbu li I-
Qorti ssib lill-imharrkin responsabbli ghall-hsarat li garrab
il-kajjikk meta garrewh mill-post fejn sabuh mgharraq u
kaxkruh lejn band’ohra biex itellghuh I-art;

[lli I-fatti li johorgu mill-atti tal-kawza juru li I-imharrek huwa
s-sid tal-kajjikk tal-ghamla Perla 16 li kien igib I-isem ta’
‘Gay Ray”, li kien redistrat mal-awtoritajiet kompetenti
Maltin bhala PTF (MFC) 426. L-opra kienet inbniet fMalta
fl-1990 u hija maghmula mill-glassfibre. Il-kajjikk kien
mghammar b’kabina fug quddiem u kellu makna tal-
ghamla BMC 1.5 fnofs il-qafas taghha. Minbarra dan,
kellha wkoll makna awziljarja fis-sura ta’ out-board motor
tal-ghamla Suzuki DT 50 ta’ sahha ta’ 50 h.p.";

llli l-imharrek kien jingeda bil-kajjikk biex johrog jistad u
ghad-divertiment, ghalkemm ix-xoghol ewlieni tieghu kien
li jghallem is-sewqgan tal-karozzi. Il-kajjikk kien jitnizzel il-
bahar fis-sajf u jithalla rmiggat fil-bajja tal-Gnejna, limiti
tal-Imgarr, Malta;

lIli fxi zmien bejn il-15 u t-22 ta’ Settembru, 1996, il-kajjik
inhall mi¢-¢ima tal-irmigg. L-imharrek ghamel rapport fl-
Ghassa tal-Pulizija tal-Mosta dwar in-nuqqas tal-kajjikk fit-
22 ta’ Settembru, meta nizel il-Gnejna biex johrog ibahhar
u ma sabx il-kajjikk tieghu marbut mal-irmigg tas-soltu.

! Gitazz. Nru. 1003/97JRM magqtugha llum ukoll
2 Dok “A”, f'pag. 6 tal-atti tal-kawza 1003/97JRM

Sar rapport ukoll lill-awtoritajiet portwali biex ifittxu I-opra
tal-bahar. L-ghada, Grezzju Vella, li jigi missier |-gharusa
tal-attur Galea sar jaf li kien hemm id-dghajsa f'qiegh il-
bahar fl-inhawi tal-Mejjiesa, fil-limiti tal-Mellieha u gharraf
biha lill-istess atturi'’;

[lli I-atturi nizlu jarawha dak il-hin u qatghuha li jippruvaw
itellghuha. L-atturi rabtu “landa tal-gallun” maghha biex
ikunu jafu fejn hi u biex ma taghtix fil-ghajn, sakemm isibu
I-ghajnuna biex itellghu I-kajjikk fil-wic¢ u jigbduh
band’ohra. Matul il-lejl, I-attur Grech mar qaghad ghassa
grib il-post fejn kien mgharraq il-kajjik, wara li kien tela’ |-
Ghassa tar-Rabat u kellem lis-Surgent — Francis Camilleri
— u stagsih jekk il-kajjikk li sab setax izommu hu'®. Huwa
jghid li s-surgent tkellem mal-ispettur fl-Ghassa li serrahlu
mohhu li ladarba |-opra kienet ingarret mill-kurrent u
gherget, min isibha jsir sidha;

llli I-ghada, l-atturi regghu ippruvaw itellghu d-dghajsa
minn qiegh il-bahar. Biex ghamlu hekk, talbu I-ghajnuna
ta’ habib taghhom, wiehed Charles Azzopardi, li mar
maghhom fuq il-post b’cabin cruiser ta’ gqawwa biex
itellghu I-kajjikk mill-giegh. Maghhom hadu bughaddas,
wiehed Raymond Galea, li gab mieghu taghmir li jtella’ |-
opri tal-bahar fwi¢¢ I-ilma (“liting bags”). Wara xi tahbit,
sehhilhom itellghu I-kajjikk fil-wi¢¢ u rmonkawh lejn il-bajja
ta’ Ghajn Tuffieha;

lli malli waslu fdik il-bajja, gibdu I-kajjikk kemm setghu I
gewwa lejn ix-xtajta, izda I-kajjikk f'waqt minnhom inkalja
gor-ramel. Ghalkemm [-atturi kienu hadu hsieb igibu
taghmir biex jigbed il-kajikk lejn I-art u jghabbuh fuq trailer,
twaggfu milli  jkomplu jaghmlu dan mill-Pulizija i,
sadattant, kienu nizlu sal-bajja fil-kumpannija tal-imharrek.
L-atturi twaqqfu mill-Pulizija milli jkomplu jtellghu I-kajjikk
sal-art minhabba li dak il-hin kien hin li jinzlu jghumu n-
nies u wkoll minhabba li nqalghet kwestjoni bejn |-atturi u
l-imharrek li xlihom li ma messhomx messew il-kajjikk u li
ma ridhomx jonduh taht idejhom;

13 Xhieda tieghu 23.6.2003, fpag. 57 tal-process
4 Xhieda tieghu 6.6.2000, fpagg. 30 — 1 tal-process

[lli dak il-hin, I-atturi talbu I-kumpens, u l-imharrek galilhom
li ried jara |-affarijiet tieghu;

[lli, sadattant, meta I-kajjikk ittella’ |-art aktar tard dak inhar
wara nofsinhar, deher li kien garrab hsarat. L-imharrek
gabru u hadu d-dar u I-partijiet bagghu ma waslux fi gbil
dwar il-kumpens mitlub mill-atturi;

i I-kawza nfethet fi Frar tal-1997;

lli fMarzu tal-1997*°, l-imharrek gab surveyor biex jistma
I-hsara li kien fih il-kajjikk u li sa dak iz-zmien kien ged
izommu fil-miftuh quddiem id-dar tieghu. Dan I-istharrig
sar fid-dar tal-imharrek fejn kien tqieghed il-kajjikk;

lIli ghal dak li jirrigwarda |-konsiderazzjonijiet ta’ natura
legali marbutin mal-kaz tal-lum, il-Qorti trid tqis gabel kull
hadga ohra l-aspetti marbuta mal-ghamil tal-atturi. Huma
jishqu li I-imharrek irid ihallashom kumpens talli salvawlu I-
kajjikk u ghat-tanbit li kellhom jghaddu minnu biex tellghuh
minn qiegh il-bahar u gibduhulu lejn I-art. L-atturi jibnu I-
azzjoni taghhom fuq il-jedd ta’ kumpens ghal salvatagg;

llli s-salvatagg ta’ opra tal-bahar huwa dak is-servizz
volontarju li bih persuna thabrek biex tghin jew thares mill-
periklu opra bhal dik, liema servizz ma jkunx imnissel
minn xi rabta kuntrattwali mahluga minn gabel ma jsehh I-
episodju jew minn xi dmir uffi¢jali dovut lil sid |-opra, u
langas ma jkun servizz mahsub biex il-persuna li tkun tatu
tinheles minn xi periklu ghaliha nnifisha;

llli fil-kaz Ii 1-Qorti ghandha quddiemha llum hemm i¢-
cirkostanza partikolari li I-kajjikk tal-imharrek instab wara li
kien diga’ mgharraq. F’kaz bhal dan, il-ligi tghid x'imissu
jsir féirkostanza bhal din. Kemm hu hekk, I-artikolu 332
tal-Att tal-1973 dwar il-Bastimenti Merkantili*® jipprovdi i
“‘Meta xi persuna ssib jew tiehu |-pussess ta’ xi fdal ta’
bastiment nawfragat fil-limiti ta’ Malta ... hi ghandha: (a)
jekk tkun is-sid tieghu, taghti avviz lir-receiver of wreck li
tkun sabitu jew hadet pussess tieghu, u tiddeskrivi I-marki

* Dok “A”, fpagg. 5 — 7 tal-atti tal-kawza 1003/97JRM
18 Kap 234

li bih ikun jista’ jingharaf; (b) jekk ma tkunx sidu, kemm
jJista’ jkun malajr, tikkonsenjah lir-receiver of wreck; u jekk
Xi persuna tonqos, minghajr raguni xierqa, li thares dan |I-
artikolu hi tista’ tehel ghal kull reat multa ta’ mhux izjed
minn mitejn unit u ghandha, b’zieda, titlef kull dritt ghal
salvatagqg”. Bi “fdal ta’ bastiment nawfragat’ il-ligi tifthem
ukoll “fdal ta’ bastiment mgharraq li jkun fqiegh il-
bahar*’;

llli fil-kaz tal-lum, l-atturi, li nghataw taghrif biex sabu I-
kajjikk, ma kinux sidien tieghu. lI-ligi kienet tistenna
minghandhom li din is-sejba jgharrfu biha lil dik il-persuna
uffi¢jali. Fil-kaz tal-lum dan ma sarx. Li kieku ma kienx
ghall-fatt partikolari li sejjer jissemma aktar il quddiem, |-
atturi mhux biss setghu gieghdu lilhom infushom fir-riskju
li jitressqu mixlija b'reat, izda wkoll li jitilfu I-jedd i
jippretendu hlas tas-salvatagg;

llli I-gharef difensur tal-imharrek, waqt it-trattazzjoni tieghu
tal-gheluq, issottometta |i l-azzjoni tal-attri¢ci tfalli
sewwasew ghaliex il-kajjikk tal-patroc¢inat tieghu kien
mgharrag meta nstab mill-atturi u b’hekk, qal, jonqos
element mehtieg biex isejjes I-istess azzjoni attrici. Huwa
ma semma bl-ebda mod id-dispozizzjonijiet tal-artikolu
332. IlI-Qorti ma tistax tilga’ I-imsemmi argument, langas
kieku kien mibni fug nuqggas ta’ harsien tal-imsemmi
artikolu. Dan jinghad ghaliex id-dritt li wiehed jitlob
salvatagg jezisti wkoll fejn il-bi¢ca tal-bahar tkun
gherget'®. Li kieku ma kienx hekk, ma kien jaghmel I-
ebda sens li l-artikolu 332 jirreferi aktar ghad-dritt ta’
salvatagg. Kemm hu hekk, huwa mizmum li jezisti dritt ta’
salvatagg ukoll fejn bastiment ikun mgharraq u jkun ta’
hsara jew periklu ghan-navigazzjoni li tkun ghaddejja mill-
inhawi tan-nawfragju jew fejn kinu hemm pretensjonijiet
marbuta ma’ xi polza ta’ assikurazzjoni tal-bastiment
mgharraq. Fit-tieni lok, langas ma jidher li n-nuggas tal-
atturi li ma jikkonsenjawx il-kajjikk lir-receiver of wreck
kien ghal raguni mhux xierga. Dak il-hin li |-atturi kienu
geghdin jigbdu I-kajjikk fil-bajja ta’ Ghajn Tuffieha sabu
ma’ wi¢chom lill-imharrek u I-Pulizija li kienu geghdin

7 Art. 330 tal-Kap 234
18 Art. 343(1) tal-Kap 234

jistennewhom fuq ix-xatt. Minn dak il-hin, ma thallewx
aktar izommu l-opra tal-bahar u |-imharrek irrivendikaha
mill-ewwel tant li I-Pulizija bil-kelma t-tajba ikkonvincew lill-
atturi biex ihalluha ghad-dispozizzjoni tal-imharrek.
Kemm hu hekk, minn dak il-hin ’il quddiem, il-kliem kien
dwar x’kumpens kien jisthoqqilhom ghall-battikata li kienu
hadu (ghalxejn) biex itellghu I-kajjikk minn giegh il-bahar u
jigbduh lejn ir-ramla halli jtellghuh I-art;

lIli kif inghad, l-azzjoni attrici tinbena fuq id-dritt ta’
salvatagg u mhux fug dak tas-sempli¢ci rmonk, liema
ghamil huwa mhares b’dispozizzjonijiet partikolari u
meqjus bhala servizz differenti ghas-salvatagg ghaliex
jitgies bhala servizz ta’ assistenza. Minbarra dan,
jingharfu wkoll kazijiet jew cirkostanzi fejn, ghalkemm it-
thabrik li jsir ma jkunx tassew salvatagg fis-sens tekniku
tal-kelma kif mifhuma, madankollu dak it-thabrik jitgies
bhala servigi msejjes fuq il-kwazi-kuntratt li jnissel il-jedd
ta’ kumpens fuq ir-regola ekwitattiva li omnis labor optat
proemium?’;

[lli I-artikolu 343(1) tal-Kapitolu 234 tal-Ligijiet ta’ Malta
jghid li “Meta xi bastiment, Malti jew barrani, ikun
innawfraga, inkalja jew fperiklu fxi post fuq jew hdejn ix-
xtajtiet fil-gurisdizzjoni territorjali ta’ Malta u jinghataw
servizzi minn xi persuna f'ghajnuna lil dak il-bastiment jew
fis-salvatagg tal-merkanzija jew tal-apparat ta’ dak il-
bastiment jew xi parti minnhom, jew meta jinghataw xi
servizzi minn Xi persuna barra mir-receiver of wreck fis-
salvatagg ta’ xi fdal ta’ bastiment nawfragat, ghandu
Jithallas lil min jaghmel is-salvatagg mis-sid tal-bastiment,
tal-merkanzija, ta’ l-apparat, jew tan-nawfragju, ammont
xieraq ta’ salvatagg skond |-ammont tal-proprjeta’
salvata”. lI-ligi tghid ukoll, izda, li “ma jkollu jithallas ebda
salvatagg — (i) lil persuni li jkollhom dik ir-relazzjoni mal-
bastiment li jinghata ghajnuna jew li jigi salvat hekk li jkun
id-dmir taghhom i jaghtu ghajnuna barra milli skond id-
dispozizzjonijiet ta’ dan I-Att, hlief meta s-servizzi moghtija
Jjkunu ta’ xorta e¢cezzjonali; jew (ii) lil persuni li jaghtu

¥ p.A. GV 28.2.2001 fil-kawza fl-ismijiet Marine Services Ltd vs Captain Morgan
Leisure Ltd et (“Charlotte Louise”) (mhix appellata)

% p A, PS 31.1.2003 fil-kawza fl-ismijiet Zaren Zerafa vs Tabib John Portelli (mhix
appellata)

ghajnuna minkejja I-projbizzjoni espressa u xierga tal-
bastiment li lilu tinghata I-ghajnuna’*;

[lli fost |-elementi ewlenin li jnisslu I-jedd ghall-hlas tas-
salvatagg, wiehed irid juri li (a) nghata servizz lecitu lil
suggett tas-salvatagg. Dan jista’ jkun il-bastiment innifsu,
hajjet in-nies abbord dak il-bastiment, il-merkanzija li jkun
ged igorr, it-taghmir tal-istess bastiment, in-nol mikxuf
ghar-riskju jew xi bunkers abbord. Minbarra dan, (b) is-
servizz moghti jrid ikun wiehed volontarju, li (¢) I-bastiment
jew is-suggett tas-salvatagg ikun jinsab f'periklu, u (d) li s-
servizz moghti jkun wiehed ta’ salvatagg tassew u mhux xi
servizz iehor ta’ ghajnuna. Fl-ahharnett (e) jehtieg li s-
servizz ikun b'xi mod irnexxa. Dan tal-ahhar huwa
maghruf fil-qasam bhala I-prin¢ipju ta’ “No cure no pay”
tant li I-kejl tal-kumpens misthoqq jintrabat mal-valur tal-
gid salvat;

llli ma hemm I-ebda kwestjoni bejn il-partijiet li t-thabrik
tal-atturi sar fuq il-kajjikk tal-imharrek li kien mgharraq. |II-
kajjikk huwa bastiment Malti u rredistrat mal-awtoritajiet
lokali. Mix-xhieda moghtija u bl-ebda mod kontradetta®
johrog ukoll li I-kajjikk kien mgharraq wic¢u ’l fuq, jigifieri
mhux maqglub jew imgenneb, bil-kabina ghadha f'postha u
jistrieh fug qiegh ta’ bahar maghmul minn blat u ramel
ffond ta’ madwar hamsa u ghoxrin metru (25m) ilma. |I-
hsieb tal-atturi kien sa mill-bidu dak li jtellghu I-kajjikk fil-
wic¢ tal-banhar. Ma hemm l-ebda dubju i I-ewwel element
fuq imsemmi jirrizulta;

llli langas ma hemm I-icken dubju li I-atturi taw it-thabrik
taghhom minn jeddhom. Mhux talli hadd ma gaghalhom
jidhlu ghall-bi¢ca xoghol, talli johrog ¢ar li hekk kif saru
jafu bil-kajjikk mgharraq, dahlet fihom harga li ma jitilfuhx
minn taht ghajnejhom u langas ihallu ’l hadd johodulhom
minn taht idejhom. Kemm setghu, zammew it-taghrif
mistur ukoll minn dawk li lilhom talbu I-ghajnuna® u
sahansitra mill-Pulizija®*.  L-imharrek jingeda b’dawn i¢-
cirkostanzi biex isejjes wahda mil-linji tad-difiza tieghu

2 Art. 433(b) tal-Kap 234

2 Xhieda ta’ Raymond Galea 22.10.2004, f'pag. 115 tal-process
2 Xhieda ta’ Charles Azzopardi 29.7.2004 fpag. 90 tal-process
2 Xhieda ta’ Francis Camilleri 26.9.2003, fpag. 66 tal-process

ghall-azzjoni tal-atturi. Huwa jghid i [l-atturi kellhom
fmohhhom i jahfnu I-kajjikk taht idejhom u jzommuh
ghalihom, u mhux ghaliex tassew riedu jaghmlu servizz ta’
salvatagg. Kemm hu hekk, ghamel enfasi gawwija fuq il-
fatt li meta sabu I-kajjik mgharraq, ma fittxewx li jiehdu n-
numru tar-registrazzjoni tad-dghajsa biex isiru jafu ta’ min
hi. Apparti mill-kwestjoni dwar jekk |-imharrek sehhlux
tabilhaqq jipprova dak li allega, I-mottiv jew ir-raguni
ghaliex wiehed jaghmel att ta’ salvataggd qajla tista’ tkun
kunsiderazzjoni siewja f'azzjoni bhal din, ladarba jkun
jidher ¢ar li min jaghmel dak ix-xoghol ikollu fmohhu li
jithallas ta’ dak li jaghmel jew li jsir is-sid tal-haga misjuba.
lI-kwestjoni tas-serq, habi b'qerq jew xi ghamil qarrieq
iehor jista’ jkollha xi rilevanza f'kazijiet partikolari dwar
jekk ikunx misthoqq kumpens jew tnaqgqis®®, izda dawn
iridu  jkunu ppuruvati kif imiss fis-sedi xierga u ma
jirrizultawx biss fuq sempli¢i allegazzjoni ta’ xi parti fil-
kawza. Ma jirrizultax lill-Qorti li ntwera li kienu l-atturi, jew
xihadd minnhom, i serqu I-kajikk mill-irmigg tieghu.
Langas ma jidher li I-operazzjoni ta’ salvatagg ghamluha
bil-habi (ghalkemm ghall-bidu kienu diskreti hafna biex ma
jizvelawx fejn kienu sabu I-kajjikk mgharraq), tant li wettqu
l-operazzjoni fid-dawl tax-xemx u quddiem ghajnejn in-
nies. Ghalhekk, it-tieni element jirrizulta wkoll;

[lli dwar it-tielet element tal-periklu huwa mizmum li dan I-
element ikun jezisti bla ma jkun mehtieg li I-perikiu jkun
wiehed assolut, ghaliex huwa bizzejjed li jinhalaq stat ta’
diffikulta’ jew thassib ragonevoli®®.  Min-naha I-ohra,
langas ma trid tkun bizgha misthajla jew Ili tkun
remotament possibbli*’. Hawn ukoll, I-gharef difensur tal-
imharrek ressaq is-sottomissjoni li dan Il-element jinsab
ghal kollox nieges fil-kaz tal-lum ghaliex il-kajjikk tal-
patro¢inat tieghu ma kien qieghed fl-ebda periklu aktar
minhabba li kien mgharraq. 1I-Qorti lanqas tista’ toqghod
fug dan l-argument, ghaliex il-periklu bhala element
f'azzjoni ta’ salvatagg ma jirreferix biss biex jiskansa bi¢¢a
tal-bahar mill-gharqa izda wkoll milli jgarrab hsarat akbar

% Ara art. 345(4) tal-Kap 234

% Kumm. 10.5.1955 fil-kawza fl-ismijiet Grech et noe vs Urrutia noe et (Kollez. Vol:
XXXIX.1ii.863)

2 App. Kumm. 11.12.1979 fil-kawza fl-ismijiet George Attard vs Dierek Kuhn (mhix
pubblikata)

jew tgharrieq wara li jkun ghereq jew inkalja. Jirrizulta li
dak inhar li l-atturi sabu I-kajjikk mgharraq il-bahar kien
gawwi forza erbgha jew hamsa®®. Hekk kompla jigliel tul
iz-zmien kollu li damet ghaddejja I-operazzjoni wara li I-
kajjikk ittella’ fwicc il-bahar u twassal fil-bajja ta’ Ghajn
Tuffieha. Dan il-bahar qalil baga’ ghaz-zmien kollu sal-
waqt i |-kajjikk ittella’ I-art. Din ic¢-Cirkostanza
meteorologika ma setghetx ma titgiesx bhala wahda ta’
periklu ghal min kien gieghed isalva I-kajjikk. Kien hemm
ukoll riskju kontinwu li I-irfid li tgieghed mal-kajjikk merfugh
jingata’ bi hsara u periklu ghall-atturi, I|-bughaddas
imgabbad minnhom u I-istess cabin cruiser i kienet
gieghda tirmonkah lejn Ghajn Tuffieha f'bahar b’'imbatt
gawwi®. Dan it-tielet element ghalhekk jirrizulta ippruvat
Kif imiss;

[lli mit-tifsira ta’ dak li sar, johrog li s-servizz moghti kien
wiehed li jikkwalifika bhala servizz ta’ salvatagg. L-atturi u
dawk minnhom imgabbdin, kellhom hsieb wiehed u jigifieri
li jghollu I-kajjikk fil-wic¢ u jwassluh lejn l-art. Ma setax
jonqos li I-kajjikk ikollu diga’ ¢erta hsara, I-aktar minhabba
I-fatt Ii kien ilu mgharraq ghal xi hin (jekk mhux ukoll jiem)
jithabbat mal-giegh bil-gilla tal-bahar. |zda I-pro¢ess kollu
kien mahsub li dak li seta’ jkun salvat isalvawh u hekk
jidher li sar. Minhabba i I-muturi tal-kajjikk langas kienu
ghadhom jahdmu u kien hemm ticrita fil-qafas tal-kejjikk,
langas jista’ jinghad li s-servizz moghti kien wiehed ta’
sempli¢i rmonk, ghaliex inzamm lejn wi¢c¢ I-ilma bis-sahha
tal-inflatable buoys u ngibed bil-galbu sal-eqreb ramla fejn
kien il-hsieb [i jittella’ l-art.  Fid-dawl ta’ dawn il-
konsiderazzjonijiet kollha, I-Qorti tasal ghall-fehma i x-
xoghol li sar mill-atturi (u dawk imgabbda minnhom) kien
att ta’ salvatagg;

[lli jifdal il-hames u |-ahhar element. L-gharef difensur tal-
imharrek jghid li l-operazzjoni maghmula mill-atturi ma
kienet tal-ebda fejda ghaliex il-kajjikk twassal sar-ramla
mkisser u kollu hsara. Qal li kien ikun ahjar li kieku I-atturi
ma messew xejn u ma ntrigawx. Mill-provi mressga minn
dawk li kienu raw il-kajjikk sa minn x’hin kien ghadu tanht il-

% Xhieda tal-imharrek 2.2.2004, fpag. 76 tal-process
% Xhieda Charles Azzopardi 29.7.2004, fpagg. 92 — 3 tal-process

bahar sakemm twassal u nkalja fil-bajja ta’ Ghajn
Tuffieha, jidher li I-kajjikk ma kienx tgaghbar daqgstant li
ma kien sar |-ebda §id fis-salvatagg tieghu. Huwa minnu
li hemm xi nuggas ta’ gbil dwar kif kienet il-qaghda tal-
kajjikk sakemm kien ghadu mgharraq u I-qaghda tieghu
sakemm twassal fir-ramla, izda ma hemm I-ebda dubju li |-
operazzjoni wasslet lill-kajjikk lura fqaghda |i tidher
ragonevoli minkejja dak li kien ghadda minnu. [I-Qorti tqis
li I-imgiba nnifisha tal-imharrek li, akkost ta’ kollox, ried Ii I-
kajjikk jiehdu minnufih turi li [-opra tal-bahar kienet ghadha
fgaghda li kellha Xissalvalha. Mart |-imharrek xehdet
ukoll li kien hemm hsara fil-kajjikk, izda dan kien fil-hin
meta dan ittella” mill-bahar xi sighat wara li kienet
intemmet |-operazzjoni ta’ salvatagg®, filwaqt i I-
bughaddas Galea c¢ahad li seta’ jkun li I-kajjikk lagat il-
giegh hu u jingibed lejn Ghajn Tuffieha wara li ttella’ fwic¢
il-bahar®. Fin-nuqgas ta’ xi provi ohra kuntrarii, I-Qorti
tasal ghall-fehma li dan |-element jirrizulta wkoll;

i b’Zieda ma’ dawn il-konsiderazzjonijiet il-Qorti tqis li
mill-provi jirrizulta li l-imharrek hallas lill-bughaddas
imgabbad mill-atturi ghax-xoghol li huwa ghamel biex il-
kajjikk ingala’ minn giegh il-bahar u ttella’ fwi¢é I-iima®.
Minbarra dan, jidher li l-imharrek innifsu kien accetta i
jaghti kumpens lill-atturi, u dan sa minn dak il-hin |i |-
kajjikk kien iddahhal f'Ghajn Tuffieha tant li x'hin intalab
“ghamilt il-kont fuq fugq™® u li meta I-Pulizija qgallu li jrid
jaghti kumpens lill-atturi, inhasad u tbellah izda ma merihx
“minhabba li hu pulizija u ghedtlu iva”®*. L-imharrek kien
talab ukoll lil Charles Azzopardi jghidlu x’kien nefag meta
uza I-cabin cruiser tieghu biex gibed il-kajjikk lejn Ghajn
Tuffieha u sahansitra weghdu li jhallsu®>;

lli ghall-Qorti dawn i¢-Cirkostanzi ta’ mgiba u ta’ fatt,
mizjuda mar-rizultanzi ta’ dritt, ifissru li tassew kien hemm
servizz ta’ salvatagd moghti mill-atturi u li dan is-servizz
jisthoqqlu hias;

% Xhieda ta’ Margaret Azzopardi 10.3.2004, fpag. 82 tal-process
3 Xhieda tieghu 22.10.2004, fpag. 124 tal-process

%2 |bid. u xhieda tal-imharrek 2.2.2004, fpagg. 120 u 77 tal-process
% Xhieda tieghu 16.12.2003, fpagg. 71 — 2 tal-process

% |bid. fpag. 77 tal-process

* Xhieda ta’ Charles Azzopardi 29.7.2004, fpag. 99 tal-process

lIli ghalhekk, il-Qorti sejra tilqga’ I-ewwel talba attrici billi
ssib li tirrizulta ippruvata kif imiss;

lIli ghal dak li jirrigwarda I|-likwidazzjoni tal-kumpens
dovut lill-atturi, il-ligi tghid li fejn jibga’ ma jintlahagx qgbil
bejn il-partijiet interessati, dan irid ikun iffissat minn din il-

Qorti®*®.  Huwa stabilit li, minhabba li fil-figura tas-
salvatagg hemm element gawwi ta’ servigi, |I-kumpens
misthoqq imur lil hinn mis-sempli¢ci hlas tax-xoghol

imwettag®’. Tali kumpens, mehudin b’'gies i¢-¢irkostanzi
kollha®®, ikun wiehed imfisser bhala “large and liberal”®
fejn tassew jirrizultaw |-elementi kollha tal-jedd tas-
salvatagg. Minbarra dan, dak il-kumpens ikun dovut ukoll
fejn ma jkunx intalab (sakemm ma kienx espressament
projbit) u z-zmien rilevanti biex wiehed iqis jekk jezistix tali
kwazi-kuntratt huwa I-hin |i jingala’ I-ghawg lill-bastiment
jew ikun ghaddej minn dak |-ghawg*® ;

llli I-ligi nnifisha taghti hjiel mandatorju tal-kriterji li I-Qorti
ghandha tqis biex tasal ghal-likwidazzjoni xierqga tal-
kumpens misthoqq. L-artikolu 345(2) tal-Kapitolu 234 tal-
Ligijiet ta’ Malta jghid li “Biex tistabilixxi l-ammont jew it-
tqassim ta’ salvatagg, il-qorti ghandha tikkunsidra — (a)
kemm ikun inkiseb success, u l-isforzi u |-merti ta’ min
ghamel is-salvatagg, (b) il-periklu li jkun ghadda minnu I-
bastiment salvat, u I-passiggieri, I-ekwipagg u I-merkanzija
tieghu, (¢) il-periklu li jkun ghadda minnu min jaghmel is-
salvatagg u I-bastiment tas-salvatagg, (d) il-hin i jittiehed,
l-ispejjez i jsiru u t-telf li jiggarrab, u r-riskji ta’
responsabbilta’ u riskji ohra li jittiehdu minn min jaghmel
Is-salvatagg, kif ukoll il-valur tal-proprieta’ li tkun giet
issugrata, u konsiderazzjoni xierqa ghandha tittiehed ta’ I-
approprjazzjoni specjali (jekk ikun hemm) tal-bastiment ta’
min jaghmel is-salvatagg ghall-finijiet ta’ salvatagg, u (e)
il-valur tal-proprjeta’ salvata’;

% Art. 345(1) tal-Kap 234

" App. Civ. 5.10.1998 fil-kawza fl-ismijiet Azzopardi vs Cassar noe et (Kollez. Vol:
LXXXIL.ii.528)

% Ara Kumm 16.5.1876 fil-kawza fl-ismijiet Tabone et vs Cassar (Kollez. Vol:
VII.577)

% Kumm. 9.10.1956 fil-kawza fl-ismijiet Rear Adm. Jocelyn Stuart Cambridge Salter
et vs Edward George Arrigo et noe (mhix pubblikata)

“° App. Krim 23.4.1952 fil-kawza fl-ismijiet Brook Hawkins vs Scott noe et (Kollez.
Vol: XXXVL1.iv.645)

[lli I-perit mahtur mill-Qorti ma tax l-istima tieghu dwar
kemm huwa I|-kumpens misthoqq minkejja li d-degriet
taghha tal-4 ta’ April, 2005, kien specifikatament ordna li |-
hatra tkun limitata ghall-finijiet tat-tieni talba attrici. Mill-
provi li tressqu u wkoll mir-rapport tal-perit mantur mill-
Qorti u mis-survey maghmul mill-persuna mqgabbda ex
parte mill-imharrek ftit §imghat wara Ii |-kajjikk ittella’ I-art,
johrog li I-valur tal-kajjikk fiz-zmien li ghereq kien ta’ hdax-
il elf sitt mija u hamsin euro (€ 11,650). ll-hsara li saritlu
minhabba I-gharqa u sakemm ittella’ I-art kienet tilhaq
bejn sebat elef euro (€ 7,000) u tmint elef euro (€ 8,000)*.
Dan ifisser li I-valur nett tal-kajjikk wara li ttella’ |-art kien
ta’ madwar erbat elef u hames mitt euro (€ 4,500);

[lli wara li I-Qorti gieset i¢-Cirkostanzi kollha marbuta mal-
kaz fid-dawl tad-dispozizzjonijiet rilevanti tal-ligi, fosthom
it-tul tal-hin li hadet I-operazzjoni, ir-riskju li kienu miftuhin
ghalih I-atturi tul dik I-operazzjoni u I-fatt li, kieku ma kienx
ghaliex l-atturi twaqqgfu milli jkomplu jandmu biex itellghu I-
kajjikk l-art hekk kif waslu Ghajn Tuffieha, |-operazzjoni
kienet thalli su¢¢ess imgabbel mal-isforzi li saru biex
isalvaw il-kajjikk, tasal ghall-fehma Ii I-kumpens misthoqq
lill-atturi ghas-salvatagg huwa ta’ elfejn euro (€ 2,000)
biex jingqasam indags bejniethom;

i I-imharrek irid ihallas dik is-somma lill-atturi;

lIli ghalhekk kemm it-tieni u kif ukoll it-tielet talbiet attrici
sejrin jintlagghu u l-e¢¢ezzjonijiet tal-imharrek m’humiex
sejrin jintlaqghu;

Ghal dawn ir-ragunijiet il-Qorti gieghda taqgta’ u tiddeciedi
I-kawza billi:

Tilga’ I-ewwel talba attric¢i u ssib li |-atturi wettqu servizz
ta’ salvatagg ghall-gid tal-imharrek meta tellghu I-kajjikk
tieghu “Gay Ray” (registrat PTF426) minn qiegh il-bahar
fl-inhawi tal-Majjiesa, limiti tal-Mellieha u gibduh lejn ir-
ramla ta’ Ghajn Tuffieha biex jittella’ I-art fSettembru tal-

“ Pag. 7 tal-atti tal-kawza 1003/97JRM

1996, ghal liema xoghol jisthoqgilhom jinghataw kumpens
mill-imharrek sid |-istess kajjikk;

Tilga’ t-tieni talba attrici u tillikwida I-kumpens dovut lill-
atturi ghas-servigi li huma wettqu fis-somma ta’ elfejn euro
(€ 2,000) bejniethom;

Tilga’ t-tielet talba u tikkundanna lill-imharrek ihallas lill-
atturi s-somma ta’ € 2,000 hekk likwidata, bl-imghax legali
fug l-imsemmija somma b’sehh mil-lum sal-jum tal-hlas
effettiv;

Bl-ispejjez tal-kawza jithallsu mill-imharrek.

< Sentenza Finali >

